
 

Wewiib ozhichigaadeg 

Geyaabi ningogiizis ji-dibaajimoyan gaa-gii-maanikaagoyan nibi 
 

TORONTO, MAKOONSIWIGIIZIS 7, 2024 – Gaa-gii-wiindamawindwaa ogowe Anishinaabeg geyaabi 
ningogiizis gi-bi-igoo mii owe apii ge-ishkwaaseg diba’amaadiwin Aandegogiizis 7, 2024. 

 

“Gegiin ge-onji-diba’amaagooyan” ikido Darian Baskatawang, Asoosiiyet,  Olthuis Kleer Townshend LLP 
gaye Class Counsel for the First Nations Drinking Water Class Action Settlement.  “Giga-gaanzimigoom 
wewiib ji-dazhiikameg gegiin ji-diba’amaagooyan.  Giishpin andawendaman ji-wiiji’igooyan ayaamagat 
omaa aazhawaatebii’iganing ge-wiiji’igooyan Claims Assessment Tool and interactive guides, gaye First 
Nations Drinking Water.  Gaa-wiijitwaad gaye ayaa ji-ganoonind giigidobiiwaabikoonsing.  Gaawiin 
memwech agindesinoon ji-wiiji’ind awiya.” 

 

Ayaa i zhooniyaa bebezhig ji-diba’amaading gaye ishkoniganing mii owe minik wenji-diba’amaading 
Gashkadinowigiizis 20, 1995, biinish Ode’iminikewigiizis 20, 2021.  Abinoojiinyag, gaa-
bwaanawichigewaad, gaye gaa-gii-aandakiiwaad ishkwaa-gashkadinowigiiizis 20, 2017 ge-
ganoojigetamawik giishpin aandakiiyan. 

Nawaj geyaabi ayaa diba’aadiwin giishpin onji-aakoziyan gii-maanikaagooyan i nibi. 

“Mii owe apii Aabitabiboonigiizis 31, 2024, 140,000 minik gaa-ozhibii’odizowaad ge-diba’amawindwaa,” 
ikido Baskatawang.  “Aazha aanind gii-diba’amaawag aanind idash gaawiin mashi.” 

 

Aanind digo awiya wanichigewag wenji-besikaag mazina’igan, aanind awiya nawaj geyaabi gegoo wii-
kagwe-gikendamoog. 

 

Akawe ishkoniganing gaa-ayaawaad gii-tiba’amaawag.  Baamaa dash wiin ogowe gaayaakoziwaad akawe 
naanaagajichigaadeni aaniin apii minik odaanaag gaa-pi-minikwewaad aakoziiwaabo.  
Aazhawaatebii’iganing ayaa dibaajimowin Claims Process, omaa giga-waabandaan aaniin apii wii-
naagamik nibi firstnationsdrinkingwater.ca. 

Endaso-bebezhigooyang daa-biinjibii’odizo aazhawaatebii’iganing gemaa gaye online mazina’iganing 
paper jibwaa-niizhwaaswaginzod Aandegogiizis, 2024, 11:59 PM PST.  Gemaa gaye gidaa-biinjibii’odiz 
mazina’iganing.  Giga-odisigon mazina’igan nakwetaagooyan. 

 
Ayaawan ge-wiiji’igooyan aazhawaatebii’iganing 
Ozhibii’igaadewan ge-wiiji’igooyan Claims Assessment Tool  gemaa gaye interactive guides 
mooshkinebii’an omaa firstnationsdrinkingwater.ca.  Endaso-bebezhigooyang daa-giigido 1-833-252-
4220 gegoo wii-kagwedwed gaye aaniin apii. 

 

Nawaj geyaabi, ayaawag awiyag ge-wiiji’ikwaa dibaakonigewinini wii-tazhindaman giishpin gii-onji-
aakoziyan owe nibi.  Omaa izhi-ganoozh 1-833-265-7589 gemaa gaye 
counsel@firstnationsdrinkingwater.ca.   

   

Ayaawag ge-wiiji’ikwaa Zhaaganaashiimong, Wemitigoozhimong, Anishinaabemong gaye Eshkiimemong, 
giishpin giiwashkweyaapineyan, apane endaso-giizhig 1-855-242-3310 gemaa gaye 
aazhawaatebii’iganing www.hopeforwellness.ca. 

 

30- 

 
Ge-ganoonind 
Deborah Perne 
647-524-1502  
media@firstnationsdrinkingwater.ca 

